
Аннотация; Мақолада умумий ўрта таълим мактаби 1-4 синф ўқувчиларининг 

жисмоний ривожланганлиги бўйича эксперимент ишлари олиб борилади.   

Аннотация: В статье проводятся эксперименты по физическому развитию 

учащихся 1-4 классов общеобразовательной школы. 

Annotation: In the article, experiments are carried out on the physical development of 

students of 1-4 grades of general secondary school. 

Умумий ўрта таълим мактабларда ўқувчиларнинг хар томонлама етук, яъни 

ақлан, жисмонан, рухий, маънавий ривожлантириш хозирги даврнинг долзарб 

масалаларидан бири бўлиб келмоқда. Умумий ўрта таълим мактабларида жисмоний 

маданият дарсларида ўқувчиларни жисмоний ривожлантиришда хар томонлама 

ѐндашиш талаб қилинади. Яъни унинг жисмоний тайѐргарлиги, организмининг 

морфологик функционал даражаси, психологик холати ўрганилиб чиқилади. Ҳар бир 

мактабнинг бошланғич синф ўқувчиларининг жисмоний  ривожланишида ҳаракатли 

ўйинларнинг ўрни беқиѐсдир. Харакатли ўйинлар ѐрдамида бошланғич синф 

ўқувчиларининг антропометрик кўрсаткичлари йилдан йилга шакланиш даражасидан 

ривожланиш даражасига ўтишини кузатиш мумкин бўлади. Бошланғич синф 

ўқувчисини тўғри жисмоний ривожланишида соғлом турмуш тарзига риоя этиши, 

тўғри овқатланиши (озуқа таркибида витаминлар, оқсиллар, ѐғлар, угливодлар, 

минералларни меъѐр даражасида бўлиши), уйқунинг энг кам вақти 9 соатни ташкил 

этиши, умумий ва шахсий гигиеник қоидаларига риоя этиши муҳим ахамияти касб 

этади.  

Бошланғич синф ўқувчиларини тўғри жисмоний ривожланишида, жисмоний 

маданият ўқитувчисини юқори билим савияга ва малакага эга бўлиши керак бўлади. 

Бошланғич синф ўқувчиларининг жисмоний ривожланишини аниқлаш методикасида 

уларнинг бўйининг баландлиги, вазнининг меъѐрдалиги кўкрак қафас айланаси, 

ўпкасининг тириклик сиғими, чап ва ўнг панжасининг кучи ўлчанади ва умумий 

олинган натижалар бир - бирига солиштирилади. Бу кўрсаткичларни 4 ўқув йили 

давомида ѐки чораклар кесимида ҳам олиш мумкиндир. 

Мактаб ўқувчиларини тўлақонли ривожланиши учун ақлий ва жисмоний 

юкламалар (нагрузка)ни оқилона алмаштириб бориш катта аҳамиятга эга. Кун 

тартибида олиб бориладиган жисмоний тарбия ишларини режалаштиришда улардан 

кенг фойдаланиш мақсадга мувофиқдир.  Шулардан бири ѐшлик чоғидан бошлаб 

боланинг жисмоний сифатларининг ривожланишига катта эътибор бериш 

ҳисобланади. Мақолада Фарғона вилояти Қува тумани 66 - умумтаълим мактаби 

бошланғич синф ўқувчилари ўғил ва қиз болаларнинг жисмоний ривожланиш 

кўрсаткич натижалари келтирилган. Бошланғич синф ўқувчилари жисмоний 

ривожланиши антропометрик кўрсаткичлар орқали аниқланади. 1 – жадвалда 

кўрсатилишича, тажриба гуруҳи ўғил болаларининг гавда узунлиги 7 ѐшли ўғил 

болаларда 118,1 см, қиз болаларда эса 116,8 см; 8 ѐшли ўғил болалар 121,7 см.ни, қиз 

болалар 120,6 см.ни; 9 ѐшли ўғил болалар 125,8, қиз болалар эса 124,5 см. ни; 10 ѐшли 

ўғил болаларда гавда узунлиги 129,4 см.ни, қиз болаларда 128,6 см.ни ташкил этади. 

Бўй ўлчовининг 7 – 8 ѐшли ўғил болалар ўртасидаги фарқи 3,6 смга, 7 – 8 ѐшли қиз 

болаларда 3,8 смга тенг бўлса, 9-10 ѐшли ўғил болаларда 3,4 см.га, 9-10 ѐшли қизларда 

4,1 смга тенгдир. Ўғил болаларнинг вазнига эътибор берадиган бўлсак, 7 ѐшда 17,5 

кг.ни, қиз болаларда эса 16,2 кг.ни 8 ѐшли ўғил болаларда 20,4 кг.ни , қиз болаларда 

эса 19,4 кг.га тенг бўлса, 9 ѐшли ўғил болаларда 23,8 кг.га тенг бўлса, қиз болаларда 

23,9 кг.ни кўриш мумкин. 10 ѐшли ўғил болаларники 27,5 кг.ни, қиз болалар эса 27,7 

кг.ни ташкил этган.  

Умумий ўрта таълим мактаби 1 – 4 синф ўқувчиларининг тажрибадан 

кейин олинган жисмоний ривожланганлик кўрсаткичлари  

 

Ўпканинг тириклик сиғими ўлчанганда, 7 ѐшли ўғил болаларда тажриба 

гуруҳида 1152,6 мл.ни, қиз болаларда эса 1142,3 мл.ни ташкил этган.  Ўнг панжа 

кучлари тажриба гуруҳи 7 ѐшли ўғил болаларида 8,3 кг.ни, қиз болаларида эса 7,9 

кг.ни ташкил этади. Чап панжа кучлари эса ўғил болаларда 8,2 кг.ни, қиз болаларда 

7,8 кг.ни ташкил этди.   

Тажриба гуруҳи ўғил болаларининг тана узунлиги 7 – 8 ѐшлилар ўртасидаги 

фарқ 3,6см.ни, қиз болаларники эса 3,8 см.ни; 9-10 ѐшли ўғил болаларда 3,6 см.ни, қиз 

болаларда эса 4,1см.ни ташкил этди.  Тана оғирлиги 7-8 ѐшли ўғил болалар 

ўртасидаги фарқ 2,9 кг.ни, қиз болаларда эса 3,2 кг.ни, 9-10 ѐшли ўғил болаларда 3,7 

кг.ни, қиз болаларда эса 3,8 кг.ни эканлигини кўрсатди. Ўпканинг тириклик сиғимини 

кузатганимизда, ўғил болаларнинг 7-8 ѐшлилари 65,8 мл.ни, қиз болалар эса 53,9 

мл.ни ташкил этди. 9-10 ѐшли ўғил болалар ўртасилаги фарқ 81,6 мл.ни, қиз болалар 

эса 46,2 мл.ни ташкил этди.Ўнг панжа кучлари тажриба гуруҳи ўғил болаларининг 7 – 

8  ѐшлилардаги фарқ 3,6 кг.ни, шу ѐшдаги қиз болалардаги фарқ 2,3 кг.ни ташкил 

этди. 9-10 ѐшлиларнинг ўғил болалари ўртасидаги фарқ 4,1 кг.ни, қиз болалар эса 3,5 

кг.ни кўрсатганлигини кузатдик. Чап панжа кучлари 7 - 8 ѐшли тажриба гуруҳ ўғил 

болалари ўртасидаги фарқ 3,6 кг.ни, қиз болаларда эса 2,2 кг.ни, 9-10 ѐшли ўғил 

болаларида 4,3 кг.ни, қиз болаларда эса 3,3 кг.фарқлар борлигини кузатдик.  

Олинган маълумотлардан кўриниб турибдики, болалар ўсган сари 

организмининг барча аъзолари у ѐки бу кучлари ўртасидаги фарқлар ҳам ортиб 

боради. ҳаракатли ўйинлардан фойдаланишнинг ҳам таъсири катта эканлиги 

кўринади. 7 – 10 ѐшли бошланғич синф ўқувчиларининг тажрибагача бўлган 

жисмоний тайѐргарлиги ҳақидаги юқорида берилган жадваллардаги тадқиқотларимиз 

чаққонлик, тезликни оширувчи миллий ҳаракатли ўйинларга асосланган машқларни 

бажаришга бўлган имкониятлар йилдан-йилга ошиб боришини кўрсатади. 9-10 ѐшли 

ўғил ва қиз болаларда жисмоний тайѐргарлик кўрсаткичлари яхши бўлганлиги учун 

барча жисмоний ривожланиш кўрсаткичлари 7-8 ѐшдагиларга нисбатан катта 

эканлиги аниқланди. Бунда  жисмоний тарбия дарсида ҳаракатли ўйинларидан 

фойдаланиш орқали яхши натижаларга эришиш мумкинлиги аниқ бўлди.  

Болаларнинг жисмоний тайѐргарлиги ва ривожланиши саломатликнинг асосий 

таркиби ҳисобланади. Уларнинг ривожланиши ва жисмоний тайѐргарлиги сифати ва 

уни ошириш замонавий усул ва шаклларини ҳаракатли ўйинлардан фойдаланиб, 

уларни бир – бири билан чамбарчас қўллаган ҳолда жисмоний тарбия ишларини 

педагогик жиҳатдан тўғри ташкил этишга боғлиқдир.  

Хулоса ўрнида шуни айтишимиз мумкинки қува тумани 66 мактабда олинган 

илмий тадқиқотларимизда ўқувчиларнинг жисмоний ривожланиши умумий холатда 

қониқарли деб топилди. Жисмоний маданият дарсларида ўқувчиларга жисмоний 

машқларни дарснинг тайѐргарлик ва асосий қисмида вақтга асосан бериш керак. Хар 

бир машқлар комплекс тарзида бажарилса уларнинг жисмоний ривожланиши тезроқ 

ўсади. 

